
1 A nga bo na, melu me ya Assuéris (nyina a ne Assuérus a nga j66 ataté Inde

akekui Ethiopie, a nga jo6 mesi ntet a mewdm mebaé a zafibwa).

2 melu mete, éyon njé bot Assuérus a nga to éto njdane ya é€j6é jé, nje éte é
nga to Suse nda nj6 bot,

3 mbu lale ya a nga joo w0, a nga bo bivete bié bise a bebo bisaé bé ésulane
bidi ; ngule ya Perse a Medie, b6t be nga bialé bito ya duma a bivete ya mesi,
be mbe be nye ;

4 éyon a nga liti akume ya étoto’ éj6é jé a duma ya étua ététo’o jé melu abui,
melu ntet a mewom mwom.

5 Eyof melu mete me nga man, njo b6t a nga bo bote bese be nga to Suse
nda njo bot ésulane bidi, ba be ne anen a ba be ne tyb6tyoé, melu zafibwa,
nsene ya afupe ya nda njo bét.

6 Biom bi nga tyele bi mbe bindelé bi to éfumulu, a ny6l abomenjan, a évindi,
ntifietan a minkole ya mbamba ndombo a évele ane metyi bi mbe nlatan a
mekom me argent, bi tyele mekdne ya mbamba mekok : bito bi mbe mboan a
or a argent, bi nga tele si ya mbamba meko’o me mbe évele, a éfumulu, a nydl
or, a évindi.

7 Ane be nga ve be bidm b’anyu a bilaé ya or (bilaé bite bi mbe mevale meva),
a vin njo bot ve abui, aval ane njo bot a wo'6 ve.

8 Nyuan O6te 6 mbe aval ane atii e mbe ; te ke mét a mbe ngule ya tindi : amu
nalé njo bot a nga tineti bivete bise ya nda jé na, b’aye bo aval ane mét ase a
kOombo.

9 Nalé fe Vasthi nga njo b6t a nga bo binga ésulane bidi nda njo bot, nje éte é
mbe nda njo b6t Assuérus.

10 Mése zaifibwale, éyofi nlem njo bot 6 nga yen mvaé amu vin, ane a nga jo
Mehuman, Biztha, Harbona, Bigtha, Abagtha, Zéthar, a Carcas, beba’ale nda
zafibwa mbe bete be nga bo be bo’ ésaé vOm njé b6t Assuérus a to,

11 be zu Vasthi nga njo bot vom njo bét a to a be’e couronne njoé bot, a lilti bot a
bivet abefie dé ; amu a mbe abefie ya yene mis.

12 Ve Vasthi nga njo bot a nga bene zu aval ane nj6 b6t a nga jo beba’ale nda :
ajo te nde njo bbt a nga dafe yaa, a ayaa dé e nga yb6ie nye nlem.

13 Nde njoé bot a nga jo beyeme mam, ba be nga bo be yeme’ biyofi (amu nalé
ate e mbe éyem nj6 b6t mfa‘a ya ba bese be nga yem memvinda a ntyi‘ane
mejo ;

14 ba be nga to nye fefe be mbe Carschena, Schéthar, Admatha, Tarsis, Méres,
Marsena, Memucan, bivete zafibwale ya Perse a Médie, mbe be nga bo be yene’
asu njo bot, mbe be nga to Osu éjoé jé), na,

15 Bi aye bo Vasthi nga njo bét aya, ane d’ayiane metiii, amu a nji bo njdane njo
boét Assuérus a nga j6 beba’ale nda ?

16 Ane Memucan a nga yalan vom njo b6t a nga to a bivete na, Vasthi nga njo bot
a nji bo njo bét étam abé, ve a nga bo fe bivete bise, a béte bese be ne mesi
me njoé bot Assuérus mese.

17 Amu mboan nga njo bote wu w’aye yiane binga bese na, be yene beyom bap
jome ya biasé, éyof foé j'aye ke na, Nj6 bét Assuérus a nga j6 na, be zu Vasthi
nga njo bét vom a to, ve a nji zu.

18 MOse wu binga ya bivete ya Perse a Médie, ba be nga w6’6 mboan nga njo bot
b’aye yalane bivete bi njo béte bise nalé. Nalé ate ébiasé a aya bi aye bo abui.

19 Nge njo b6t a nye’e nalé, a kafiese’e na atifi njo bot e ke, e so’o be émien, a

kafiese na e tiliban metifie me bote ya Perse a Médie été, mme mete me ne te

kofelan, na, Vasthi a ye bo te fe zu vOm nj6é bét Assuérus a to ; a njo bot a
va’a minga mfe éto nga nj6é bot, nyd a dane nye.

Eyofi atifi nj6é bot a ye ve d'aye kateban éj6é jé ése (amu é ne anen), binga
bese b’aye semé beyom bap, ja’an be ne anen ja’an be ne tybtyoé.

Ane nj6 b6t a nga nye’e njéan 6te a bivet ; ane njo bot a nga bo aval ane
Memucan a nga jo :

amu a nga lé6m bekalate mesi me njo bote mese, si se a ntilane ya été, bote
bese a minkobd miap, ane moét ase a ye joo nda jé, a kob6é nkobd ya ayofie dé.

1 Mam mete me maneya, éyofi ayaa njo bot Assuérus e nga voé, ane a nga
simesane Vasthi, a jam a nga bo, a jam e mbe ntinetan mfa’a wé.

Ane bebo bisaé be njé b6t be nga bo be bo’o nye ésaé be nga j6 na, Kanese'e
na be jen njo bét bengone be binga b’adafi abei :
njo bot a telé’é bot mesi mese ya €j6é jé, na, be sulan mbamba bengone be
binga bese Suse nda nj6é bot, nda binga, be Hegai mba‘ale nda nj6é bot, nnye a
wo'6’ ba'ale binga ; a kanese na, be ve be biome ya fubu menyole map ;

a ngone minga njo boét a nye’e é bo’o nga njbé bot éjiane Vasthi. Ane njo bét a
nga nye’e jam ete ; ane a nga bo nalé.

Mone Bejuif ézifi a mbe Suse nda njo bét, a mbe j6é na Mardochée, mone Jair,
mone Schimei, mone Kis, méte ya Benjamin,
nnye ate be nga soo nye Jérusalem ba be minkdm be nga soo mie nsamba
Jeconia nj6 bote ya Juda, nnye ate Nebucadnetsar njo bote ya Babylone a nga
S00 nye.

Ane a nga yale Hadassa, nnye ate a ne Esther, ngon ésa mong6 wé : amu a
mbe te ke ésa, te ke nyia, a ngone minga éte € mbe mvaé a abefi ; éyoi ésa
wé a nyia be nga wu, Mardochée a nga nyofie nye ane ngo jé.

Nde a nga bo na, éyoi be nga wo’ atifi nj6é bot a njoane wé, éyofi abui bengone

be binga e nga sulane Suse nda njé bot, vom Hégai a nga ba’ale be, ane be
nga ke Esther nda nj6é bot, vom Hégai mba’ale binga a nga bo a ba‘ale’e.
Ane a nga nye’e ngone minga éte, ane a nga yen mvam be nye ; ane a nga ji'a
ve nye bibme ya fubu ny0le jé, a mengape mé, a bengone be binga Zanbwale
ya nda njoé b6t a nga yiane nyoi : ane a nga ke nye a bengone be binga bé
vOm a nga dai mvaé nda binga.
Esther a nji kate foé ajo ya bote bé a mvore bote jé ; amu Mardochée a nga
lepe nye na, a bo te kate foé ya ajo te.
Ane Marcohée a nga bo a wulu’u mése mise mbé y6p nsefie ya nda binga, a
kbmbo yem ane Esther a boya, a jam d’aye bo nye.
Nde te éyon atyele ya ngone minga ése e nga kpawan ane a ye ke be nj6é bét
Assuérus, éyon be maneya bo nye aval ane metifie ya binga me né, ngon awom
a ébaé (amu nalé ate melu ya fubu menyo6le map me nga man, ngon ésaman
a mbone myrrhe, a ngon ésaman a bidom bi ne mbamba menyum a biém binga
be nga bo be fubu’u bie menyéle map),
éyofl éte ngone minga é nga bo é za’a be njo bote na : J6m ése a kombd be
nga ve nye je, a ke je éyon a k6l6 nda binga a ke nda nj6 bot.
A kele’ mam me ngd’é, tyé kpwa a bulan a ke nda binga baa, vom Schaaschgaz
mba’ale nda njo bot a nga bo a ba‘ale’e, nnye ate a nga bo a ba’ale’e binga be
nji bo nya nlu’ane : a nji fe beta ke vdbm njo bot a to, ve nge njét bét a nga
nye’e nye, a loene nye joé.
Nde te éyon atyele Esther, ngon Abichail ésa mongd Mardochée, ny6 a nga
nyofie nye a bo nye ngo jé, e nga kpwan ane a ye ke be njé bot, a nji jene
jom, ve jom Hégai mba’ale nda njo bot, mba‘ale binga, a nga lepe nye. Ane
Esther a nga yen mvam be béte bese be nga yene nye.



16 Nalé ate be nga ke Esther be njo bét Assuérus nda nj6é bote jé, ngon awdmo,
nje éte é ne ngone Tébeth, mbu zafibwale ya a nga j606 woé.

17 Ane njb bot a nga nye’e Esther a dafie binga bese, ane a nga yen mvaé a mvam
mise mé a dafie bengone be binga bese; nalé ate a nga jalé nye couronne nj6
bét nld, a bo nye nga njo bot éjiane Vasthi.

18 Eyof éte njo b6t a nga bo bivete bié bise a bebo bisaé bé beta ésulane bidi, nje
éte é mbe ésulane bidi Esther; ane a nga ve awo’an mfa’a ya mesi, a ve biom,
aval ane nj6 bot a wo'6 ve.

19 Eyoin bengone be binga be nga sulan éyofie baa, éyofi éte Mardochée a nga to
mbé njo bot.

20 Esther a ngenan te kate foé ya mvofie béte jé nge bbte bé; aval ane Mardochée
a nga jo nye: amu Esther a nga bo aval ane Mardoché a nga j6 nye, aval ane
éyofn a nga yale nye.

21 Melu mete, éyofi Mardochée a nga to si mbé njé bot, beba’ale nda njo bote
bebaé, Bigthan a Téresch, bote ya ba be nga bo be ba’ale’e mbé, be nga yaa,
a jefl ane b'aye bo nj6 bot Assuérus jam.

22 Ane Mardochée a nga yeme jam ete, nnye ate a nga kate de Esther nga nj6
bot; ane Esther a nga kate de njo bot a tote j6é Mardochée.

23 A éyoii be nga fase jam ete, a yene na e mbe nalé, be bebaane be nga tyeléban
élé yop : ane jam ete e nga tilibane kalate ya minkafiete mi mam vém njo bot
a nga to.

3 1 Eyofi mam mete me nga man, ane njo bot Assuérus a nga nene Haman
mone Hammedatha méte ya Agag, ane a nga bete nye, a telé éto jé yop a dane
bivete bise ba be be be nga to.

2 Ane bebo bisaé be njé bot bese, be nga to mbé njo bot, be nga kumbu si, a
kafie Haman; amu njo b6t a nga j6 nalé mfa’a wé. Ve Mardochée a nji kumbu
si, nge kafie nye.

3 Ane bebo bisaé be njé bdt, be nga to mbé njo bot, be nga j6 Mardochée na,
Amu jé w’abiasé atifi njo bot?

4 Nde a nga bo na, éyon be nga kob6 nye nalé mose mise, ve a nga bo te wé'0
be, ane be nga kate Haman, a yen nge mboane Mardochée w’aye kabe : amu
a nga kate be na, ane mone Bejuif.

5 Eyofl Haman a nga yene na Mardochée a nji kumbu si, nge kafie nye, éyofi éte
Haman a nga dafie yaa.

6 Ve a nga biasé na a bo Mardoché étam jam; amu be nga liti nye bote be
Mardochée : aj6 te Haman a nga jefi ane a ye jiane Bejuif bese be nga to vom
ase éj6é Assuérus ése, mbe bete be mbe bote be Mardochée.

7 Ngone ya 0su, nje éte é ne ngone Nisan, mbu awom a baa njé bot Assuérus a
nga j66 wo, be nga bo Pur, e ne na, asimba, vom Haman a nga to, mose mise
a ngon ése, akekui ngon awdém a baa, nje éte é ne ngon Adar.

8 Ane Haman a nga jo njo bot Assuérus na, Ayoi ézifi e ne va e maneya mialane
vOm ase a be to be b6t mesi mese ya si j0é; a metifie map me ne aval afe, te
ane ma ya béte bese; nalé fe be ne te ba’ale metifie me njo bét : ajo te e nji
volé mame ya njo bote na a jibi be.

9 Nge njo bot a nye’e, be tili'i na be jiane be : a m’aye ya’ane betalent
be argent toyini awdém mo me ya ba b’ aba’ale bisaé bi njo bot, be ke be menda
me akum me njo bot.

10 Ane nj6é b6t a nga vaa élondo jé wo wé, a ve je Haman mone Hammedatha
mote ya Agag, nsifie Bejuif.

11 Ane njb bot a nga j6 Haman na, Me veya wo argent, nalé fe bote bete, 6 bo be
ane 6 16 na e ne mvaé.



12 Ane be nga loene bitili bekalate be njo bét ngone ya 6su, mos awém a lale ya
été; ane e nga tiliban aval ane mam mese Haman a nga j6 bivete bi njo bét, a
bengovina be nga j66 si ése, a biwdl6 bi bote ya ayon ese, si se aval ane ntilane
ya été, ayon ese nkobd wop; e nga tiliban be tote j6é njé bot Assuérus, ane 6
nga veban ndeme ya élondo njo bot.

13 Ane bekalate be nga lombane mesi me njo bote mese a b6t be nga kalane be
na, be jian, a woé, a mane Bejuif bese, bongd a benya b6té besese’e, ayéme
bongd a binga, moése wua, fiwbé 6te 6 mbe mos awém a lale ngon awém a baa,
nje éte é ne ngon Adar, a nyofie biom be nga sa be.

14 Kalate a mbe ntilane na, atifi e katebane si se, a nga yiane bote bese na, be
tabe nkbman mos ote.

15 BOt be nga kalane be be nga ke avé amu atifi njo bot, ane atifii ete e nga
katebane Suse nda nj6 bét. Nj6 b6t ba Haman be nga to si be nya’ak; ve nlame
ya Suse 6 nga to fe’e ne vema.

4 1 Nde te Eyon Mardochée a nga yeme mam mese me nga boban, ane
Mardochée a nga nyape mengémesane mé, a jaé nkuta a woban asup, a kui
atan zaf nlam, a ybne tyifie yop a dafie yi;

2 ane a nga zu ja’'an mbé yop njoé bot : amu te ke moét a mbe ngule ya nyin mbé
njo bot a be’e nkuta.

3 A sise, vom ase atifi nj6 bét a njoane wé bi nga kui, abui miflyén e mbe valé
vOm Bejuif be nga to, a mbémbane zaé, a du, a mifyon; a b6t abui be nga
be’e minkuta a bOmbo asup été.

4 Ane bengone be binga be Esther a beba’ale nda bé be nga zu kate nye jam ete;
ane nga njo bot a nga dafie wo’ 6lun : ane a nga |I6m ngdmesane ya jalé
Mardochée, a vaa nye nkuta wé; ve a nji nyofie je.

5 Ane Esther a nga loene Hathac, m6te wua ya beba’ale nda nj6 bot, nnye ate a
nga telé na a ba‘ale nye, a jo nye na a ke be Mardochée, a yem ane jam ete e
mbe, a amu jé e nga boban.

6 Nalé ate Hathac a nga ke be Mardochée beta nsefe ya nlam, fiwd 6te 6 mbe
mbé yOpe ya nda njo bot.

7 Ane Mardochée a nga kate nye mam mese me nga bo nye, a abime tafie moné
Haman a nga tifieti na a ye ve menda me akum me njoé b6t amu ajo Bejuif, be
jiane be.

8 Nalé fe a nga ve nye kalate ya ntilane ya atifi e nga katebane Suse na, be jiane
be, a liti nye Esther, a kate nye foé ya ajo te, a lepe nye na a yiane ke nyine
vOm njbé bot a né, a ja’é nye, a sili nye vém a to, amu ajo ya bote bé.

9 Ane Hathac a nga zu kat Esther mejo me Mardochée.

10 Ane Esther a nga kob0 Hathac, a Idme nye a ke kate Mardochée na :

11 Bebo bisaé be nj6 bote bese, a bote ya mesi me njé bot, b'ayeme na, mot ase,
ja’ane fam ja’ane minga, a ye zu vOm njo bot a to nda été, ny6 be nji loen,
atifie da e ne mfa’a wé ve na, b’aye woé nye, vengevenge ve ba njoé bot a ye
sam ntum or, nde a ye nyin : ve me nto melu mewém melale ma, be nji loene
me na me nyine vom njo bot a to.

12 Ane be nga kate Mardochée mejoé me Esther.

13 Ane Mardochée a nga j6 be be bulane ke j6 Esther na, Womien te simesane na
w’aye nyifi nda nj6 bot, a dafie Bejuif bese.

14 Amu na nge w’aye fo’o tabe évol éyofie ji, wona mvolan a ényin bi aye so Bejuif
vOm mfe, ve wo a bbte ya nda éso w6é mi aye jai : a za a yem nge 0 nga bo
te zu éto ya njo b6t amu ajo ya avale mose di?

15 Ane Esther a nga j6 be be bulane ke kate Mardochée na,



16 Kele’ sulane Bejuif bese be to Suse vOme wua, a mi bdmbane zaé amu ajo dam,

a bo te di jom nge nyu mose mila, alu ba mo6s : ma fe a bengone be binga bam
bi aye bombo zaé aval ete; nalé m’aye ke nyine vom nj6 bot a to, jam e nji bo
ane atifi e né : nge me ke me fiwu, me wéé.

Nalé ate Mardochée a nga ke mfa‘a a nga ke, a bo mam mese Esther a nga jo
nye.

1 A nga bo na mose lale, Esther a nga jaé ngbmesan njo bote jé, a tebe nserie
ya nda nj6é bot été, z6s6 nda njoé bot : a njo bot a nga to éto njé béte jé nda
njo boét, z6s6 voOm b’anyin nda.

E nga bo na, éyoi njo bét a nga yen Esther nga njo bot a tele nsefi, ane a nga
yen mvam be nye; ane njé bot a nga sam Esther ntum or a nga bili mo. Nalé
ate Esther a nga subu bebé, a nambe asu ntum.

Ane njo bot a nga j6 ye na, W'ayi jé, A Esther nga njo bot? A za jomo w’asili?
b’aye be wo je, ja’an éfase ya si m'aj6o je.

Ane Esther a nga jo na, Nge njo b6t a 16 mvaé nalé, njo b6t ba Haman be za’a
den ésulane bidi m’ate kOme nye.

Ane njo b6t a nga jo6 na, Tindi'i Haman na abo av0, nde d’aye boban aval ane
Esther a nga kém.

Ane njo bot a nga jO Esther ésulane vin na, Za jomo6 w'asili? Ja’an éfase ya si
m’ajoo je, d’aye boban,

Ane Esther a nga yalan, a jo na, Jam m’aja’é a jam m‘asili e ne na :

Nge me yeneya mvam mise me njoé bot, a nge njo boét a nye’e a va’a me jam
m‘aja’é, a bo jam m’asili, njo b6t ba Haman be za’a ésulane bidi m’aye k6me
be, a m’aye bo akiti aval ane njo bot a te jo.

Ane Haman a nga kui atan moOs 6te a wo’ avak a yen mvaé nlem : ve éyon
Haman a nga yene Mardochée mbé nj6é bét, a ne a nga bo te tebe tetele nge
kOlo si amu nye, ane ayaa € nga jaé nye nlem ne lut amu Mardochée.

A kbésa bo nalé Haman a nga bi nlem, a ke nda jé; ane a nga |l6me b6t be zu
bemvG6é bé a Zéresch minga wé.

11 Ane Haman a nga kafete be ét6to’o ya akume dé, a abui bone dé, a mam mese

12

njo bot a nga nene nye me, ane a nga nene nye a dafie bivet a bebo bisaé be
njo bot.

Nalé fe Haman a nga jo na, Ya, Esther nga nj6 bot a nji kafiese mot ba njo bot
be zu ésulane bidi a nga kém, fo’'o ve ma; nalé fe akiti me ne nloene be nye
bia njo bot.

13 Ve ajo di se e ne me te ke jam, éyof ése m’ayene Mardochée mone Bejuif a to

mbé njo bot.

14 Ane Zéresch minga wé a bemvoé bé bese be nga jo nye na, Kafiese’e na be bo

élé ntaa metre mewdm mebaé a zanbwa, a mam me tyé 6 kat njo bote na
Mardochée a tyebe été : éyon éte mia njo bét mi ke ésulane bidi ava’ e to wo
nlem. Ane Haman a nga nye’e jam ete; ane a nga joO na be bo élé.

1 Alu te nj6 b6t a nga bo te ngule ya ke 0yo ; ane a nga j6 na be zu kalate
a mbe ntilane mam me nga boban, ane me nga lafneban vom nj6é bot a nga to.
Ane be nga yen ntilane na, Mardochée a nga kate foé ane Bigthan ba Téresch,
bbéte bebaé ya beba’ale nda njé bét, ba be nga bo be ba’ale mbé, mbe be nga
kombb6 bo njé bot Assuérus jam.

Ane njo b6t a nga j6 na, Za avale duma a ésemen be nga ve Mardochée amu
jame di? Ane bebo bisaé be njo bét, ba be nga bo be ba’ale’ nye, be nga j6 na,
Be nji ke bo nye jom.



4 Ane njo bot a nga jo na, Za a ne nsefi? Eyon éte Haman a kuiya nsefi atane ya
nda njo bot, a kob6é njé boéte na be tyelé Mardochée élé a te bo nye.

5 Ane bebo bisaé be njé bot be nga jo nye na, Tame yen, Haman a tele nsef,
Ane njbé bot a nga jo na, A nyi'in.

6 Nalé ate Haman a nga nyin. Ane j6 bot a nga j6 nye na, Za jame b’aye bo mot

njo bot a ye nye’e a va'a duma? Eyon éte Haman a nga j6 nleme wé été na,

Za njb bot a ye nye’e a va’a duma a dafie ma?

Ane Haman a nga j6 njo bote na, M6t njo bot a ye nye’e a va’a duma,

kafiese’e na be zu ngbmesan, nyd njo bot a wo’6 jaé, a ékabela njé bot a wbé’o

bebe yop, a jaé je couronne nj6é bot nlo :

9 kafiese’ee na, be ve ngdbmesan éte a ékabela éte mo me moéte wua ya bivete
bi nj6 bot, nyd a daife duma, ane b’aye jalé bie mo6t njo bét a ye nye’e a va'a
duma, a ke b’awulu nye a to ékabela yOp nsefie ya nlam, a jo nye 6su na, Avale
di b’aye bo mot njo bét a ye nye’e a va’a duma.

10 Ane njbé b6t a nga j6 Haman na, Bo’ avdle ya nyoi ngdbmesan a ékabela, aval
ane w’ate jo, a bo Mardochée mone Bejuif aval ete, nnye a to mbé nj6é bot :
jame da ya mam mese 0 joya e bo’o te jemban.

11 Ane Haman a nga nyon ngémesan a ékabela, a jalé Mardochée, a ke a wulu
nye nsefie ya nlam, a jo nye 0su na, Avale di b’aye bo mé6t njé b6t a ye nye’e
a va’a duma.

12 Ane Mardochée a nga beta zu mbé nj6 bét. Ve Haman a nga ji'a ke nda jé a
wo’0lun, éyof éte a maneya buti nl6 wé.

13 Ane Haman a nga kafete Zéresch minga wé a bemvéé bé bese mam mese me
boya nye. Ane beyeme mam bé a Zéresch minga wé be nga jO nye na, Nge
Mardochée, nyo 0 tatéya ku asu dé, a ne mvone bote Bejuif, w'aye bo te ngule
ya bo nye jam, ve w’'aye fo’o ku asu dé.

14 Eyof éte be ngenan be kob0’6 nye, ane beba’ale nda njo bét be nga zu, a ji‘a
nyofie Haman a zu nye ésulane bidi Esther a nga kom.

7 1 Nalé ate nj6 bot ba Haman be nga zu ésulane bidi be Esther nga njo bot.

2 Ane nj6 bot a nga beta jo Esther mose baa ya ésulane vin na, Za jomo w'aja’é,

A Esther nga njo b6t ? B'aye ve wo je : a za jomo6 w’'asili? ja'an éfase ya si

m’ajoo je, d’aye boban.

Eyoii éte Esther nga nj6 b6t a nga yalan a j6 na, Nge me yeneya mvam mise

moé, A njo bot, a nge njo bot a nye’e nalé, be va’a me ényifie jam mfa’a ya

jam m’aja’é, a b6te bam mfa’a ya jam m‘asili :

4 amu be kuaneya bia, ma a bote bam, ane b’aye jiane bia, a woé, a mane bia.
Ve nge be kuaneya bia na bi bo belo befam a belo be binga, me nga ye tabe
év0, ja’'ane mot a sifie bia a nga ye bo te ngule ya ya‘an abim a nga ndaman
njo bot.

5 Ane njo bot Assuérus a nga kobd a jo Esther nga njo béte na, A ne za, a ne vé,
ny6 a ne ngule ya simesan avale jam ete nleme wé?

6 Ane Esther a nga j6 na, M6t a vini a moét a sifie bia, a ne mbia Haman ny®0.
Eyofi éte Haman a nga ko won vOm njo b6t a nga njo bot be nga to.

7 Ane nj6 bot a nga tebe tetele amu ayaa dé a kol6 ésulane vin a ke afupe ya
mfém nda : ane Haman a nga tebe tetele a ja'é ényifie jé be Esther nga njo
bét; amu a nga yene na njo b6t a nga bondé fe’e ya bo nye mbia jam.

Ane njo b6t a nga bulan a so afupe ya mfém nda a ke vém be nga bo ésule vin;
Haman a maneya ku éto Esther a nga to. Ane njo b6t a nga j6 na, Ye a ye
jo'6bo nga nj6é bot a ngu nda été vdbm me to? Eyoii ajo te e nga kui anyu njo
bét, be nga buti Haman asu.

Ane Harbona, mét wua ya beba’ale nda be nga to vém njo bét a nga to, a nga
jo na, Nalé fe tame yen, élé é ne ntaa metre mew6m mebaé a zanbwa, nje éte
Haman a te bo Mardochée, ny6 a nga kob6 njo bot mvaé, é tele nda Haman.
Ane njo bot a nga j6 na, Tyela’ane nye été.

Nalé ate be nga tyelé Haman élé a nga bo Mardochée. Eyoi éte ayaa njo b6t e
nga voe.

1 Mos 6te njo bot Assuérus a nga ve Esther nga njé bot nda béte Haman, mot
a nga sifie Bejuif. Ane Mardochée a nga zu vom nj6é b6t a nga to; amu Esther
a nga kat aval ane ba nye be vuman.

Ane nj6t bot a nga vaa élondo jé a nga nyofie be Haman, a ve je Mardochée.
Ane Esther a nga telé Mardochée a jo6 nda bote Haman.

Ane Esther a nga beta kobd vom nj6é bot a nga to, a ku si mebo mé, a ye’elane
nye a mili'i mise na a vaa mbia jam Haman mote ya Agag, a fe'e jé a nga bondé
ane a ne bo Bejuif jam.

Ane nj6 b6t a nga sam Esther ntum or. Nalé ate Esther a nga kol6 si a tebe njb
bbéte mis.

Ane a nga j6 na, Nge njoé bot a nye’e nalé, a nge me yeneya mvam mise mé,
a nge njé bot a 16 jam ete z6s6, a mise mé me nyeke’e ma, be tilii na be
kofelane bekalate ya fe’e Haman, mone Hammedatha moéte ya Agag, mbe bete
a nga tili na be jiane Bejuif be ne mesi me njo bote mese :

amu me ne ngule ya jibi yen mbia jam a ye zu be b6te bam aya ? nge na me
ne ngule ya yen aya ane b6t me vumane be b’ajafi ?

Ane njo bot Assuérus a nga jo Esther nga njo bot a Mardochée mone Bejuif na,
Mi |6, me veya Esther nda bote Haman, a be nga tyelé nye élé y6p, amu a nga
ke Bejuif mo mé nyd.

Mia fe tila’ane Bejuif, aval ane mi anye’e, mi tote j6é njé bot, a ve wd ndem a
élondo njoé bot ; amu ntilan 6 nga tiliban be tot nj6é bot, a ndem é nga veban a
élondo njo bot, te ke moOt a ne ngule ya konelane wo.

Ane be nga loene betili bekalate be njé bot éyofi éte, ngone lale, nje éte é ne
gone Sivan, mdése mewOm mebaé a lale ya été ; ane e nga tiliban aval ane
mam mese Mardochée a nga j6 Bejuif, a bivet, a bengovina a biw6l6 bi bét bi
ajo0d mesi, mme mete me ne ataté Inde akekui Ethiopie, mesi ntet a mewom
mebaé a zafibwa, a |6me be si se a ntilane ya été, ayon ese a nkob6 wop, a
Bejuif a ntilane wop, aval ane nkobd wop 6 né.

A nga tili a tote joé njo bot Assuérus, a ve wo ndem a élondo njo bot, a 16m
bekalate be ke b’akalan a b6t b’awulu bikabela, be bete bikabela bi adane wulu
avd, mbie bite be nga bo be bo’o bie ésaé njo bot, bi nga bialé nndom ékabela
weé :

mbe bete été njo bot a nga j6 Bejuif be mbe minlam mise na be sulane vome
wua, a kam ényifie jap, be jian, a wdé, a mane ngule ése ya b6t a mesi, ba be
nga kombd woé be, a aybme bone dap a beya, a nyone biom be nga sa be,
mose wua mesi me njo bot Assuérus mese, fiwd Ote 6 ne mos awom a lale ya
ngon awém a baa, nje éte é ne ngon Adar.

Kalate a mbe ntilane na, atifi e katebane si se, a nga yiane bote bese na, Bejuif
be tabe nkdman mos 6te a kune bebien mfa’a ya b6t b’asifie be.

Nalé ate béte be nga kalane bekalate, be nga to bikabela bi nga dafie wulu avo
be nga bo be bo’o bie ésaé nj6é bét, be nga ko6lo a ke avdé amu atifi njo bot ;
ane atin ete e nga katebane Suse nda njo bét.

Ane Mardochée a nga kui atan a so’o be njo bot, a be’e ngdmesan nj6é bot é to
bleu a éfumulu, a be’e beta couronne or, a mbamba éwoman ndombo a évindi
: ane nlame ya Suse 6 nga kutan a yen mvaé.



16 Bejuif be nga bili éfufup a mvaé, a mevak a duma.

17 A si se, a nlam 0se, vom ase atifi njo bét a njéane wé bi nga kui, Bejuif be nga
yen mvaé a vak, be nga bo ésulane bidi a yen mbamba mos. A bot abui ya si
éte be nga konelan a bo Bejuif; amu wofl be nga ko Bejuif 6 nga bi be.

9 1 Nalé ate ngon awém a baa, nje éte é ne ngon Adar, mdés awom a lale ya été,
éyof atifi nj6 bot a njoane wé bi nga ye bo bebé ya boban, mos bét be nga
sine Bejuif be nga to ndi nleme na b’aye j66 be (ane jam ete e nga viane
kofielan, ane Bejuif be nga viane joO ba be nga sine be),

2 Bejuif be nga sulane bese minlam miap vom ase mesi me njo b6t Assuérus
mese, a ke ba be nga kémbo bo be abé mo ny6 : a te ke mét a mbe ngule ya
jibi be; amu wofi be nga ko be 6 nga bi bote bese.

3 Ane biw6lo bi bot bi ajod mesi bise, a bivet, a bengovina, a ba be nga bo ésaé
njo bot, be nga vold Bejuif : amu wof be nga ko Mardochée 6 nga bi be.

4 Amu Mardochée a mbe éwo0l6 nda njé bot, a duma dé e nga yiane mesi mese;

amu mot ate Mardochée a nga dafie nenenen.

Ane Bejuif be nga woé bote bese be nga sifie be a nkpwaté mekdn, a woé a
jiane be, a bo ba be nga sifie be ane be nga nye’e.

Ane Bejuif be nga wéé a jiane béte mentete mitan Suse nda nj6 bot.

A Parschandatha, Dalphon, Aspatha,

Poratha, Adalia, Aridatha,

Parmaschtha, Arizai, a Vajezatha,

0 awome bone Haman mone Hammedatha, mot a nga sifie Bejuif, be nga wéé

be; ve be nji ke mo map mfa‘a ya bibme ya nsa.

11 M0s o6te tane ya ba be nga wu Suse nda nj6é bot é nga zu be njo bét.

12 Ane nj6 b6t a nga jO Esther nga njo bbte na, Bejuif b’ate woé a jiane bote
mintete mintan Suse nda nj6 bét, a awéme bone Haman; ajo te ngo’o abim be
nga bo mesI me njé bote mevok! Nde te za jomo6 w'aja’e? b’aye ve wo je : nalé
fe za jomoO w'abeta sili ? j'aye boban.

13 Ane Esther a nga jo na, Nge njo bot a nye’e nalé, a kanese’e na Bejuif be ne
Suse be bo fe nalé akiti aval ane atifie ya mose wu, a awome bone Haman e
tyeléba’an élé yop.

14 Ane nj6 b6t a nga j6 na e bobane nalé : ane atifi ete e nga katebane Suse; ane
be nga tyelé awome bone Haman yop.

15 Ane Bejuif be nga to Suse be nga sulane fe vdme wua mos awdm a nyini ya
ngon Adar, ane be nga w6é béte mintete mila Suse; ve be nji ke mo map mfa’‘a
ya bidbme ya nsa.

16 Ane Bejuif bevo’o be nga to mesi me nj6é bot be nga sulane vébme wua, a kam
ényifie jap, a bi awo’an mfa’a ya bot be nga sifie be, ane be nga woé béte ya
ba be nga sine be toyini mewdme zafbwa a étan; ve be nji ke mo map mfa’‘a
ya bidbme ya nsa.

17 Mam ma me nga boban mds awdém a lale ya ngon Adar; a mos awdm a nyini
ya été be nga wo’an, a bo wbé moése ya ésulane bidi a mevak.

18 Ve Bejuif be nga to Suse be nga sulane vOme wua mos awOm a lale ya été, a
moOs awOm a nyini ya été; a més awdém a tane ya été be nga wo’an, a bo wo
mose ya ésulane bidi a mevak.

19 Ajb te Bejuif ya minlam, ba be nga to minlam mi ne te mboman aka’a mekok,
be w6’60 bo mds awdm a nyini ya ngon Adar mose ya mevak a ésulane bidi, a
mba mbs mot a lome ny6 mbo’o mengap.

20 Ane Mardochée a nga tili mam ma, a |6me me Bejuif bese be nga to mesi me
njo bot Assuérus mese bekalate, ba be ne bebé a dyap,

21 a kate be na be ba’ale m6s aw6m a nyini ya ngon Adar, a més awdém a tane ya
été, mbu Ose,

22 aval ane melu ya Bejuif be nga wo’ane me mfa’a ya b6t be nga sifie be, a ngon
€ nga kofelane be 6lun 6 bo mevak, a kbéfielane be du e bo be mba mods; nde
b’aye bo mie mose ya ésulane bidi a mevak, a moéte wua a |6me nyd mbo’o
mengap, a ve bot be ne éngbngole biém.

23 Ane Bejuif be nga ve’ele bo aval ane be nga taté, a aval ane Mardochée a nga
tili be;

24 amu Haman mon Hammedatha, mét ya Agag, mot a nga sife Bejuif bese, a
nga bondé fe’e ya bo Bejuif jam a jiane be, a bo Pur, e ne na, asimba, ane a
ne woé be, a jiane be;

25 ve éyoi jam ete e nga kui be njo bot, ane a nga j6 a bekalate na, mbia fe'e wé
a nga bondé mfa’a ya Bejuif, a bulane nlé wé yop, a na, émien a bone bé be
tyeléban élé éte.

26 Ajo te be nga loene mose mite na Purim, aval ane j6é ya Pur. Aj6 te, amu mej6
mese ya kalate ate, a amu mam be nga yen mfa‘a ya jam ete, a avale mam e
nga bo be,

27 ane Bejuif be nga bo atif, a ba’ale de mfa’a wop, a mfa’a ya mvofie bote jap,
a ba bese b’aye fubu be be, ane d’aye bo te selan, nalé b’aye ba’ale mbése mite
mibaé aval ane ntilane ya été, a aval ane éyoi be nga tifieti mie, mbu 0se ;

28 ane mose mite b’aye simesane mie a ba’ale mie akekui miaé mi béte mise, nda
bot ése, si se, a nlam Ose ; a mbse ya Purim mite mi aye bo te man vom Bejuif
be to, nalé fe nsimesan b’asimesane mie te jafi mfa‘a ya mvofie bote jap.

29 Ane Esther nga nj6é bdt, ngon Abichail, a Mardochée mone Bejuif, be nga tili be
bili ngul ése a ve kalate baa ate ya Purim ngu.

30 Ane a nga I6me Bejuif bese bekalate, mfa’a ya mesi ntet a mewém mebaé a
zafibwale ya si Assuérus, a mejé ya mvo’é a benya mejoo,

31 a ve mbse mite ya Purim ngu mfa’a ya biyofie biap be nga tifieti, aval ane
Mardochée mone Bejuif a Esther nga njo bét be nga j6 be, aval ane be nga
tineti mfa’a wop a mfa‘a ya mvofie bote jap, amu jam be nga bdmbo de zaé a
yon.

32 Ane atifi Esther e nga ve mam mana ya Purim ngu; ane e nga tilibane kalate.

10 1 Ane njoé bot Assuérus a nga |I6m aj6é taxe mesi, a bikote bi man.

2 A mam mese ya ngule jé a éwolo jé, a nya nkafete ya anene Mardochée,
ane njo bét a nga nene nye, ye me nji bo ntilane kalate a ne ntilane mame ya
bejo béte ya Médie a Perse?

3 Amu Mardochée mone Bejuif a nga latan njé bot Assuérus, a mbe éwol6
mfa’a ya Bejuif, a abui bobenyan e nga kafiese nye, a nga jefi mvaé ya béte
bé, a kobdé mvofe bote jé ése mvo’é.



